ZAPISNIK

Sa sastanka članova Koordinacionog odbora Mreža „Sporazum Plus” 
održanog   16.03. 2010. godine 
prostorije CPCD-a, Sarajevo
Sastanak članova Koordinacionog odbora održan je 16.03.2010. godine u prostorijama CPCD-a sa početkom u 14:00 h. Sastanku je  prisustvovalo ukupno 21 predstavnik organizacija, članica Mreže „Sporazum Plus“. Radom sastanka predsjedavao je koordinator Mreže, G-din Ismet Sejfija - IPAK”, Tuzla.  Sastanak je završen u 17:30 h.
Pozivu za sastanak odazvali su se sljedeći članovi Koordinacionog odbora:

1. Tifa Tučić, Udruženje studenata sa posebnim potrebama i volontera, Tuzla;
2. Milan Mrđa, CPCD;
3. Milena Savić, CIPP, Zvornik;
4. Melika Ibrahimbegović, BOSPO, Tuzla;
5. Snežana Šešlija, UG Topeer, Doboj;
6. Šefika Muratagić, Udruženje Ključ budućnosti, Ključ;
7. Daniel Malić, Plava sfera, Banja Luka;
8. Murisa Marić, UG ”DON”, Prijedor;
9. Ismet Sejfija, ”IPAK”, Tuzla;
10. Snježana Ivandić, ADI, Sarajevo;
11. Slaviša Prorok, CPCD, Sarajevo;
12. Indira Osmanagić, LSG, Bugojno;
13. Sonja Garić, CGS, Livno;
14. Mirjana Sirćo, CPCD, Sarajevo;

15. Jela Nogo, Unija za održivi povratak i integracije u BIH;
16. Sajda Arnautović, UG majke hendikepirane djece TK, Tuzla;
17. Lejla Velispahić, Udruženje poljoprivrednika, Sarajevo;

18. Maksuma Topalović, NVO Alternative, Kakanj;

Pored članova Koordinacionog odbora sastanku su prisustvovali i : 

19. Aida Daguda, CPCD, Sarajevo;
20. Anisa Šetkić, Udruženje studenata sa posebnim potrebama i volontera, Tuzla;
21. Gordana Ristić, CPCD, Sarajevo;
Sastanku uz predhodnu najavu i obrazloženje nisu prisustvovali sljedeći članovi/ce KO:
1. Jasna Rebac, Centar Los Rosales, Mostar;
2. Vasilije Lažetić, CRI, Gacko;
3. Sara Nikolić, ACIPS, Sarajevo;
4. Valentina Gagić, Udruženje Sara, Srebrenica;

5. Neira Raković, Komitet „Grad ljudskih prava“/NVO Glas žena, Bihać; 
6. Haris Čaušević, NVO altruista ”Svjetlo”, Sarajevo;

7. Vitomir Vilotić, Savez invalida rada, Foča;
8. Maja Krišto, Omladinski centar, Busovača;
Bez predhodne najave i obrazloženja sastanku nisu prisustvovali:
1. Kemal Grebo, Privredna komora KS, Sarajevo;
2. Irma Avdić, Susjedima do mira, Velika Kladuša;
3. Dženan Trbić, IBHI, Sarajevo
4. Hatidža Rudić, UHO Ruhama, Zenica; 

DNEVNI RED
1. Informacija sa sastanka članova Tima za primjenu Sporazuma sa predstavnikom Vijeća/Savjeta ministara
2. Program rada Mreže „Sporazum Plus”
3. Razno

Sastanak uz riječi dobrodošlice otvorio je koordinator Mreže, G-din Ismet Sejfija koji je u uvodnom izlaganju prisutne upoznao sa dnevnim redom sastanka a to je prije svega razmatranje koncepta rada Mreže odnosno organizacija Foruma. Predloženi dnevni red jednoglasno je prihvaćen nakon čega je koordinator Mreže prisutne informisao o brojnim pozitivnim  reakcijama pojedinaca i organizacija na formiranje Mreže, izraženom interesu za članstvo u Mreži i očekivanjima mnogih kada su u pitanju sljedeće aktivnosti Mreže i budući imidž Mreže.  
Nakon uvodnih riječi koordinatora, članovima KO obratio se Slaviša Prorok koji je prisutne informisao o aktivnostima Tima za primjenu Sporazuma u proteklom periodu  i o procesu saradnje Tima sa predstavnikom  Vijeća/Savjeta ministara koga zastupa g-din Marko Despot umjesto dosadašnjeg savjetnika predsjedavajućeg, G-dina Vojina Mijatovića. 

U kratkoj informaciji Slaviša Prorok se osvrnuo na dosadašnje rezultate Tima  stavljajući akcenat na posljednji sastanak (04.03.2010.) članova Tima sa savjetnikom predsjedavajućeg, g-dinom Markom Despotom. Sastanku kojim je predsjedavao  savjetnik predsjedavajućeg VM, g-din Despot su uz članove Tima, prisustvovali i predstavnici vlade RS-a, FBIH, Distrikta Brčko i predstavnici CIDI projekta. Kao rezultat sastanka je upitan zaključak Vijeća/Savjeta ministara da se pristupi formiranju Savjeta za civilno društvo nakon čega bi se pristupilo uspostavljanju Kancelarije/Ureda za saradnju sa organizacijama civilnog društva.  Upravo (ne)razumjevanje zaključaka sa ovog sastanka je iniciralo potrebu članova KO za otvaranjem diskusije u kojoj je između ostalog rečeno i sljedeće:
- G-din Slaviša Prorok je podsjetio da je Vijeću/Savjetu ministara od strane Tima već ponuđena Odluka o formiranju Komisije koja ima za cilj izradu i pokretanje zakonodavne procedure za osnivanje Kancelarije za saradnju sa organizacijama civilnog društva u BiH i Savjeta za razvoj civilnog društva u BiH, zatim odluke o formiranju istoimene Kancelarije/Ureda, te je inicirana ideja o formiranju Savjeta, dakle sve varijante su iscrpljene i dodatno svi dokumenti su izrađeni što je jasno rečeno na posljednjem sastanku očekujući da se VM očituje o ponuđenim prijedlozima. Imajući u vidu da je Tim u svom radu uradio sve što se od njega očekivalo od VM pismeno je zatražena jasnija interpretacija donesenih zaključaka  
- G-din Ismet Sejfija: Uz jasno opredjeljenje Tima i uz neodstupanje od  zahtjeva OCD od VM tražiti jasno izjašnjavanje o tome šta zaista žele na osnovu čega ćemo znati da li smo i dalje ravnopravni učesnici procesa čiji smo inicijatori i koji smo doveli do tačke njegove implementacije.
- G-đa Snježana Šešlija: Evidentno je da je sastanak protekao bez civilnog dijaloga kome težimo i zato ovaj sastanak može poslužiti kao pouka organizacijama civilnog društva da se okrenu sebi bez zavaravanja brojem članica Mreže i počnu djelovati unutar civilnog društva kao sektora koji je inicirao i vodi čitav ovaj proces u skladu sa svojim planom, neopterećeni projektnim rokovima 
- G-đa Murisa Marić: Od strane savjetnika predsjedavajućeg VM, g-dina Despota izostalo je uvažavanje civilnog sektora, partnerski dijalog koji nije rezultirao novim, jasnim zaključcima osim da je čitav proces vraćen na početak što zahtjeva hitno reagovanje  i upućivanje jasne poruke VM da OCD neće odstupati od svojih zahtjeva kada je u pitanju primjena Sporazuma  
- G-đa Milena Savić: Od VM zatražiti izjašnjavanje vezano za postojeći dokument Sporazuma, da li je u pitanju akt koji je pravno valjan i ukoliko jeste da se  hitno krene u njegovu implementaciju odnosno sve drugo bi bilo kršenje odredaba Sporazuma
- G-đa Sonja Garić: Kreirati plan djelovanja u vidu dvije strategije, kratkoročne/do izbora i dugoročne/nakon izbora. I dalje raditi na uspostavljanju kontakata i saradnje Vlade i civilnog društva i putem medijskih istupa upoznati javnost sa tokom čitavog procesa
- G-đa Sajda Arnautović: Polazeći od toga da Sporazum nije obavezujući dokument okrenuti se aktivnom NVO sektoru, organizovanju foruma sa aktuelnim temama, medijskoj promociji rada i češćeg informisanja javnosti i vlasti u BIH o pozitivnim promjenama i značaju primjene Sporazuma u lokalnim zajednicama 

- G-đa Šefika Muratagić: Problem Vlade nije Sporazum već neimanje adekvatne ekipe, Tima koji posjeduje ozbiljnost, stručnost, volju, dobru međusobnu komunikacija i koji je osposobljen za zajednički rad i saradnju sa NVO sektorom u procesu implementacije Sporazuma 
- G-đa Tifa Tučić: Uputiti dopis VM sa zahtjevom da se odrede prema projektu CIDI i daju svoje mišljenje o Sporazumu. 
U okviru tačke dnevnog reda koja se odnosila na organizovanje Foruma, članovima KO

obratio se g-din Milan Mrđa koji je u pismenoj formi ponudio prijedlog Programa Foruma sa mogućim tematskim grupama. Polazeći od toga da nevladine organizacije sa stanovišta primjene Sporazuma, kreiranja javnih politika itd. nisu na adekvatan način uključene u  integracijske procese kao tema Foruma na razmatranje je dat prijedlog Osnovne teme, a to je:
1. Organizacije civilnog društva u procesu integracije BIH u Evropsku Uniju, 
 I tri tematske podgrupe:
2. Dijalog i partnerstvo BIH vlasti, civilnog društva i EU – od principa do prakse

3. Predpristupna pomoć EU BIH – Učešće civilnog društva u programiranju, upravljanju implementaciji i ocjeni programa i projekata iz okvira IPA fondova

4. Civilno društvo (Nevladin sektor) u BIH – Ravnopravni partner vlastima: iluzija ili nerealizovana mogućnost 
Na razmatranje su date i moguće dileme koje su se odnosile na:
1. Način organizovanja Foruma- Sa stanovišta ekonomičnosti i efektivnosti da li je prihvatljivije jedan, jedinstven Forum ili organizacija 4 Foruma sa istim sadržajem, u istom danu, u 4 različita regionalna centra
2. Kriteriji na osnovu kojih će se pozivati organizacije. Da li pozvati sve članice Mreže „Sporazum Plus“ ili i organizacije koje nisu članice i time dati mogućnost povećanja broja članica Mreže,

Kroz diskusiju koja se odnosila na način organizovanja foruma i broj učesnika, članovi KO su iznijeli mišljenje da: 

 - Organizacija 4 Foruma nosi opasnost od raspršenosti snaga OCD i velikih različitosti u       konačnim zaključcima i porukama sa Foruma (npr. U Banja Luci bi se govorilo o vladi RS-a a ne BIH) ali i da bi se veći efekat postigao  upravo održavanjem 4 Foruma jer bi time okupili značajan broj nevladinih organizacija, čuli njihova razmišljanja o aktuelnim temama, bili u prilici da pozovemo i čujemo mišljenje i organizacija koje nisu u Mreži i na taj način dali  važnost i onima koji nisu iz Sarajeva; 
- Argumenti protiv organizovanja jednog Foruma leže u opasnosti prisustva velikog broja organizacija čime bi mnogi ostali uskraćeni da iznesu svoje mišnjenje; 
- Argumenti koji idu u prilog organizovanja jednog Foruma su da prvi forum, upravo zato jer je Prvi treba da bude jedan centralni događaj, na jednom mjestu, uz predstavljanje ukupne snage  NVO sektora sa jedinstvenom, zajedničkom tematikom iz koje će proizaći zajednički zaljučci;  
- Također,  vrlo malo organizacija (možda 2%) sarađuje i ima komunikaciju sa VM i zato i tim organizacijama treba dati mogućnost da dođu u Sarajevo i kažu svoje mišljenje.   
ZAKLJUČCI
1. Tema Foruma je: „Dijalog i partnerstvo BIH vlasti, civilnog društva i EU – (ne)realizovane mogućnosti“ uz više pod-tema koje će se razraditi na samim Forumima. U okviru pod-tema će biti i dosljedna implementacija već zaključenih sporazuma na svim nivoima vlasti, kao institucionalnog mehanizma za afirmaciju principa partnerstva. 
2. Način održavanja Foruma su četiri regionalna Foruma i jedan centralni
3. Regionalni Forumi će se održati u Sarajevu, Doboju, Mostaru i Prijedoru. Na regionalnim Forumima će se izabrati predstavnici/izaslanici koji će učestvovati u centralnom Forumu 
4. Datum održavanja regionalnih foruma je neposredno iza Uskršnjih/vaskršnjih praznika o čemu će sve članice biti obaviještene nakon definisanja tačnog termina
5. Centrali Forum će se održati u Sarajevu u parlamentu FBIH
6. Organizacije/članovi  Organizacionih Timova su izabrani u sastavu: 
a)  Sarajevo, kontakt osoba: Slaviša Prorok

b)  Mostar, kontakt osoba: Jasna Rebac
c)  Doboj, kontakt osoba: Snežana Šešlija 
d)  Prijedor, kontakt osoba: Murisa Marić 
7. Obaveze Organizacionih Timova su:
a) Pripremiti i dostaviti spisak učesnika

b) Dostaviti Ime i prezime moderator/ Predsjedavajućeg Foruma
c) Dostaviti Ime i prezime izvjestioca/zapisničara

c) Pripremiti i dostaviti plan troškova/budžet (sala, osvježenje za učesnike). 
Putni troškovi učesnika se ne plaćaju

8. Članovi Komisija koja će raditi na izradi materijala izabrani su u sastavu:
a) Ismet Sejfija
b) Snežana Šešlija
c) Slaviša Prorok
d) Danijel Malić
9. Materijal koji će se distribuirati učesnicima Foruma treba da sadrži:
a) Poziv
b) Program 
c) Radni materijal
d) Smjernice za vođenje diskusije (ključna pitanja za diskusiju) - interni matrijal
9. Nakon što materijali budu gotovi sazvati sve moderatore i zapisničare kako bi se  

      postiglo zajedničko razumjevanje Foruma, šta je cilj i sadržaj Foruma

10. Izraditi prijedlog medijske promocije (CPCD-Šefko Bajić) Npr. da se iz sva 4 mjesta, u određeno vrijeme, organizuje zajednička press konferenciju na RTV-u, izrada plakata sa jedinstvenim dizajnom itd. 

Zapisnik sačinila:

Gordana Ristić, CPCD

Sekretarijat Mreže „Sporazum Plus“ 

Sarajevo 22.03. 2010 godine

